
IL-GUSTIZZJA U L-HNIENA: VIRTUJIET SOCJALI

Inhossni grat hafna lejn dawk kollha li hadmu biex tqieghdu dawn il-hames affreski matul it-
trig li twassal fis-Santwarju Nazzjonali tal-Madonna Ta’ Pinu. Permezz ta’ din l-opra
artistika, is-Santwarju ged ikompli t-tradizzjoni tieghu li jzewweg l-arti mat-twemmin. L-
artist (Sergio Favoto) u t-teologu (Dun Gerard Buhagiar) flimkien holqu hames xbihat li
dagskemm huma sbieh artistikament, dagshekk iehor ghandhom messagg spiritwali gawwi.

L-affreski jipprezentaw hames ritratti tad-dramma umana mwiezna bil-prezenza ta’ Gesi u I-
harsa materna ta’ Marija ta’ Nazareth. Huma affreski li jghinuna naraw lil dak li ma jidhirx —
jghinuna nagraw dak li mhux miktub! Il-prezenza ta’ dawn l-affreski ser tqassar it-triq tal-
pellegrin li galbu tmexxih lejn id-dar ta’ Marija — ghax jekk meta jibda jmidd il-passi tieghu
lejn is-Santwarju Ta’ Pinu, hafna drabi l-pellegrin ikun mghobbi sewwa bit-toqol tat-taghbija
tal-hajja personali u familjari, huwa u jieqaf quddiem dawn l-ikoni, il-farag u t-tama li
jispiraw dawn ix-xbihat ser iserrhuh. Huwa minnu li quddiem kull affresk tqieghed bank fejn
il-pellegrin jista’ jieqaf jistrieh fizikament; imma sincerament konvint li kull wahda minn
dawn in-nice¢ toffri “bank” fejn, waqt li wiehed jikkontempla lil Alla u lil Marija bhala
siehba tieghu fil-pellegrinagg tal-hajja, huwa jistrieh ukoll emozzjonalment u spiritwalment.

Imma personalment jien nemmen li dawn l-affreski ghandhom ukoll messagg soc¢jali gawwi.
Huma jipprezentaw diversi xeni mill-hajja taghna l-bnedmin: il-bniedem mifni bil-faqar,
maghkus bil-mard, nieqes mill-helsien ghax skjav, mifni ghax ged jara l-agwa tezor tieghu
(il-familja) tisfaxxalu! Dawn huma ritratti veri... huma stejjer li ged jirrakkonta l-bniedem
kontemporanju! Ix-xewqa tieghi hija li dawn l-affreski jistimulawna biex nittraducu fil-
prattika dak li Alla u Marija nemmnu li jaghmlu maghna: jekk Gesti u Marija huma siehba li
jweznuna fil-mixja u jintervienu biex itaffu 1-pizijiet li qed jaghfsu fuq spallejna, ghaliex ma
ghandniex ahna wkoll infittxu li nakkumpanjaw u nghinu lil hutna miflugin? Ghalhekk
nawgura li dawn l-affreski jghinuna nistinkaw aktar biex ikollna socjeta hanina. Il-kejl tal-
gustizzja wahdu mhux bizzejjed biex nizguraw li min hu fil-bzonn jinghata l-ghajnuna.
Flimkien mal-virtu tal-gustizzja rridu nhaddmu I-imhabba (caritas), li hija I-virtu li tgangalna
biex naghmlu 1-gid minghajr ma nistennew xejn lura u biex nahfru anki d-djun (fis-sens
wiesa’ tal-kelma). Is-socjeta tieqaf fuq sagajha mhux biss meta jkun hemm ir-rispett lejn id-
drittijiet u d-dmirijiet, imma wkoll meta ¢-¢ittadini u l-istituzzjonijiet huma kapaci juru dik 1-
empatija, is-solidarjeta u l1-kompassjoni li jwasslu biex wiehed juri tjubija u moghdrija mal-
ohrajn, partikularment mal-fqir. Il-kwistjonijiet li jtagqlu 1-mohh u l-qalb tal-fgir ma
nsolvuhomx biss bir-rigla tal-gustizzja, imma bil-karita! Hija d-dispozizzjoni favur min hu
mahqur li terfa’ l-qalb tan-nazzjon ’il fuq. Il-karita hija forma gholja ta’ gustizzja.
Naturalment, il-virtu tal-hniena titlob li gabelxejn tkun saret ukoll gustizzja, biex ma jigrix li
noffru bhala don dak li kellu jkun rikonoxxut ex iustitia.

Socjeta hanina hija balzmu ghall-pellegrin li jterraq it-toroq ta’ beltna dagskemm il-hniena u
t-tjubija ta’ Alla jfarrgu lill-pellegrin i jasal fis-Santwarju Ta’ Pinu.



